
Dapal, ideia bat gauzatzeko
aukera

Udaleko Gazteria Zerbitzuak,
diru-laguntza berri bat sus-
tatuko du laster, Getxon
erroldatuta dauden 18 eta 35
urte bitarteko gazteentzat.
“Dapa!” izenarekin, laguntza
berria udalerriaren barruan
proiektu bat egin edo aurre-
ra eraman nahi dutenentzat
izango da. Ekimen horrek,
gazteriaren parte-hartze ak-
tiboa bultzatzea du helbury,
gazteen hazkunde pertso-
nalean eta Getxoko bizitza
aberasten lagunduko duten
proiektuak garatuz.

Hautatutako proiektu bakoi-
tzak 5.000 euroko diru-la-

guntza jasoko du, eta ideia
edo proiektua garatzeko eza-
rritako epea 12 hilabete ar-
tekoa izango da. Ekimenak,
proiektua norberaren kontura
edo gehienez 4 pertsonako
taldean lideratzeko aukera es-
kainiko du. Jarduera-eremua
librea eta plurala izango da,
arlo espezifiko batera mugatu
gabe, betiere proiektu bazter-
tzaileak edo diskriminatzai-
leak ez badira.

Dagokion unean jakinaraziko
da eskaerak aurkezteko epea.
Argibide gehiago nahi izanez
gero Gazte Bulegora jo behar-
ko da.

(Romoko Gaztelekuaren programazioa

Hilak 4, ostirala: FAMILIENTZAKO ATE IREKIAK

Hilak 6, igandea: SUKALDARITZA: LIMONADA

Hilak 1 ostirala: KURTSO HASIERAKO MERENDOLA

Hilak 12, larunbata: TXAPELKETA: PING-PONG

Hilak 16, asteazkena: JOLASA: TUTTI FRUTTI

Hilak 18, ostirala: TAILERRA: MAITASUN ERROMANTIKOA
DESERAIKITZEN

Hilak 22, asteartea: ASANBLADA: ARROZAREN

PRESTAKUNTZA
Hilak 25, ostirala: IRTEERA: LAS MERCEDES JAIAK
Hilak 27, igandea: IRTEERA: GETXOKO MUNDUKO

Algortako Gaztelekuaren programazioa

Hilak 4, ostirala: FAMILIENTZAKO ATE IREKIAK

Hilak 1, ostirala: KURTSO HASIERAKO MERENDOLA

Hilak 12, larunbata: SUKALDARITZA: NATXOAK
GUAKAMOLEAREKIN

Hilak 15, asteartea: TAILERRA: EMOZIOAK LANTZEN

Hilak 18, ostirala: TAILERRA: KAMISETAK KUSTOMIZATZEN

Hilak 19, larunbata: ARGIA FUNDAZIOA: FUTBOLIN
TXAPELKETA

Hilak 22, asteartea: SUKALDARITZA: ARROZAREN
PRESTAKUNTZA

Hilak 25, ostirala: MAITASUN ERROMANTIKOA DESERAIKITZEN

\Hilak 27, igandea: GETXOKO MUNDUKO ARROZAK (ALGORT?

Gazte Bulegoak gazteentzako laguntza- eta
aholkularitza-baliabideak handitu ditu

Gazte Bulegoa erreferentziazko udal-zerbitzua da Ge-
txoko gazteentzat, gazte-bizitzaren hainbat arlotan la-
guntzeko eta aholkuak emateko hainbat baliabide bai-
titu. Horrela, ikasketei eta prestakuntzari, etxebizitzari,
enpleguari eta ekintzailetzari, boluntariotzari eta elkar-
teetan parte hartzeari buruzko zalantzak argitzeko la-
guntza eta aholkularitza eskaintzen du. Halaber, lagun-
tza espezializatua aurki daiteke aholkularitza juridiko
eta psikologikoko (Hausnartu) zerbitzuen bidez, bai eta
gazteei zuzendutako aukera eta baliabideei buruzko in-

formazioa ere.

Era berean, Gazte Bulegoak Gaztelonjak programa beza-
lako proposamenak ditu, eta gazteen interes eta beharrei
erantzuteko doako ikastaroak eta tailerrak eskaintzen

ditu.

Baliabide sorta zabala da, Gazte Bulegoak argitaratutako
liburuxka batean jasoak, erabakiak hartzen, zalantzak

argitzen eta proiektu propioen garapena errazten lagun

dezaketenak. Etapa bakoitzak erronka berriak plantea-
tzen dituelako eta informazioa eta orientazioa eduki-
tzeak pertsona bakoitzari ondoen egokitzen zaion bidea

aurkitzen lagun dezakeelako.

EMANTZIPA,

EMANTZIPA Eusko Jaurlari-
tzaren laguntza bat da, 23 eta
29 (biak barne) urte bitarteko
gazteen emantzipazioa bultza-
tzeko, etxebizitza bat eskura-
tzeko gastuei aurre egiteko eta
autonomia pertsonala errazteko
laguntza ekonomikoa emanez.

Laguntza hilean 300 euro or-
daintzean datza, gehienez 24
hilabetez, betiere gastu bat
egiazta badaiteke (alokairua,
hipoteka edo etxebizitza li-

Informazio guztia Gazte Bulegoan
(Torrene kalea 3, Algorta. Tel.: 944 660
353/688 880 985; gaztebulegoa@getxo.

eus; @getxo_gazte).

bre baten mailegu pertsona-
la). Eskaerak aurkezteko epea

emantzipaziorako laguntzak

aurtengo azaroaren 30era arte
egongo da zabalik.

Prestazio horri buruzko infor-
mazioa Getxoko gazteei hur-
biltzeko, Gazte Bulegoa horien
esanetara dago zalantzak argi-
tzeko, orientazio pertsonaliza-
tua emateko eta baldintzei bu-
ruzko informazioa emateko.

Horretarako, jo Gazte Bulego-
ra (Torrene 3, Algorta). Telefo-
noak: 944 660 353/688 880 985

edo gaztebulegoa@getxo.eus

Doako host tailer eta ikastaro berri

Gazte Bulegoak doako bost
ikastaro berri antolatu ditu 16
eta 35 urte bitarteko gazteen-
tzat. Ikastaro horiek urrian,
azaroan eta abenduan egingo
dira.

Urriaren 15ean, Romo Kultur
Etxean, “Lan bila” tailerra
izango da. 17:00etan hasi eta
euskaraz emango da. Urriaren

27an, 18:30ean, alokairurako
laguntzei buruzko euskarazko
“GAZ Emantzipa Vivienda”
informazio-saioa egingo da
Villamonteko Kultura Are-
toan. Azaroaren 3an eta 10ean,
Villamonten bertan, “Elek-
trizitatea” ikastaroa egingo
da. Gaztelaniaz izango da eta
17:00etan hasiko da. Azaroa-
ren 10, 17 eta 24an, 18:00etan,

Villamonten, “Prestatu jana-
ria Airfrayerez” sukaldaritza
ikastaroa izango da euskaraz.
Azkenik, abenduaren Ilean
eta 3an, “Cianotipia” tailerra
egingo da Villamonten. Gaz-
telaniaz izango da eta 17:30ean
hasiko da. Informazio gehiago
eta izena emateko: 688 88 09 85
(whatsapp) eta gaztebulegoa@

getxo.eus

300 haurrek baino gehiagok parte hartu dute udalekuetan

Herriko 319 neska-mutilek
parte hartu zuten, guztira, uz-
tailean Udaleko Gazteria Zer-
bitzuak antolatutako “Gazteria”
udalekuetan. Kopuru horrek
esan nahi du iaz baino 35 par-

te-hartzaile gehiago izan direla
aurten. Jarduerak (kirola, kul-
tura, natura, aisialdia...) Geroa
Ikastolan eta Juan Bautista
Zabala eta Romoko eskoletan
egin ziren.

Udalekuek beren apustua indar-
tu dute, bereziki inklusioaren
(dibertsitate funtzionala eta/edo
desgaitasuna duten 21 parte-
-hartzaile izan dira) eta kontzi-
liazioaren alde.



